
“ হিন্দু , বৌদ্ধ , জৈন ও শিখ ধর্মের ইতিহাস ” , উপমহাদেশের অন্যতম প্রধান ৪ টি ধর্মের উপর সংক্ষিপ্ত আলোকপাতকারী একটি গ্রন্থ । নামের সাথে মিল রেখে গ্রন্থের আলোচ্যসূচীও ৪ টি ভাগে বিভক্ত । পুস্তকটির রচয়িতা ডঃ জিয়াউর রহমান আজমি একজন নও মুসলিম । 

অন্ধকার থেকে আলোয় আসার পূর্বাপর অনুভূতি , চিন্তাজগতের বিপ্লব এবং পেশাগত জীবনের অভিজ্ঞতা ও গবেষনালব্ধ তথ্য থেকে গ্রন্থের নিম্নরুপ বিন্যাস করেছেন তিনি । হিন্দু ধর্মঃ এ উপমহাদেশে হিন্দু ধর্মের আগমন মূলতঃ আর্য জাতির হাত ধরে । কাজেই হিন্দু ধর্মের আলোচনার শুরুতেই উপমহাদেশে আর্যদের আগমন , স্থানীয় অধিবাসীদের সাথে দীর্ঘ সংঘাত , বিস্তৃতি ও প্রতিষ্ঠা এবং সমাজ বিন্যাসের ইতিহাস আলোচনা করা হয়েছে । 

যে কোন ধর্মের আলোচনা ও গবেষনাই মূলতঃ এর ধর্মীয় গ্রন্থকে কেন্দ্র করে আবর্তিত হয় । কাজেই শুরুতেই লেখক হিন্দু ধর্মের প্রধান ধর্মগ্রন্থগুলির উপর আলোকপাত করেছেন এবং এগুলো কিভাবে হিন্দু সমাজের স্তর বিন্যাস , ধর্মীয় বিশ্বাস , আইনবিধি , আচার ও সংস্কৃতি গঠনে ভুমিকা রেখেছে তা ব্যাখা করেছেন । 

পরবর্তী আলোচনায় এ বিষয়গুলোর উপর সংক্ষিপ্ত আলোকপাতের পাশাপাশি হিন্দুদের বিভিন্ন উপদলসমূহ এবং তাদের বিশ্বাস ও জীবনাচারের পার্থক্যের উপর তুলনামুলক বিশ্লেষন স্থান পেয়েছে । যদিও ” হিন্দুদের মৌলিক কোন ধর্মবিশ্বাস নেই ” , তথাপি অধ্যায়ের শেষে অবতার , জন্মান্তরবাদ বাঁ পূনর্জন্মবাদ , নির্বাণলাভ ইত্যাদি গ্রুরুত্বপূর্ণ বিশ্বাসাদির উপর আলোচনা করা হয়েছে । 

সার্বিক আলোচনা থেকে আরও একটি গুরত্বপূর্ণ বিষয় উঠে এসেছে যে , মুসলিম সমাজে প্রচলিত ভ্রান্ত সূফীবাদ সম্ভবতঃ হিন্দু সণ্যাসবাদ , সর্বেশ্বরবাদ ও নির্বাণলাভের ধারণা থেকেই উৎসারিত । বৌদ্ধ ধর্মঃ “ এটি ধর্মের তুলনায় জীবন – দর্শন হিসেবে বেশি যথার্থ ” । স্রস্টা , পরকাল ও বিচার দিবসের ধারণাবিহীন বৌদ্ধ ধর্মে বুদ্ধকে ঘিরেই মূলতঃ সকল বিশ্বাস ও আচার আবর্তিত হয়েছে । 

এটি বুদ্ধের বিভিন্ন উপদেশবানী ও দর্শনের সমস্টি যা বুদ্ধপরবর্তী বিভিন্ন সময়ে সংকলন ও প্রচার করা হয়েছে । আলোচ্য গ্রন্থে বৌদ্ধ ধর্ম আবির্ভাবের ইতিহাস , এর শিক্ষাসমূহ , এখানে স্রস্টার ধারণা ও উপাসনার উপর আলোকপাত করা হয়েছে । তবে বৌদ্ধ ধর্মগ্রন্থ ” ত্রিপিটক ” -এর উপর কোন আলোচনাই না থাকা সুন্দর গ্রন্থটিতে একটি বিরাট অপূর্ণতা রেখে দিয়েছে । 

Link: আদর্শ পরিবার বই pdf download

জৈন ধর্মঃ জৈন ধর্মের অনুসারীর সংখ্যা একেবারেই কম হলেও ভারতবর্ষের অন্যান্য ধর্মের উপর এর ব্যাপক প্রভাবের কারনে আলোচ্য গ্রন্থে উক্ত ধর্মের আলোচনা অত্যন্ত গুরুত্বের সঙ্গে স্থান পেয়েছে । গ্রন্থের আলোচনা থেকে জানা যায় , সণ্যাসব্রত , নগ্নতা , মুর্তিপূজা , মন্দির স্থাপন ও পূনর্জন্মের ধারনা জৈন ধর্ম থেকেই ব্যাপ্তি লাভ করে এবং হিন্দু তথা বৈদিক ধর্ম ও বৌদ্ধ ধর্মে অনুপ্রবেশ করে । এই ধর্মের কোন ইতিহাস সংরক্ষিত হয়নি । 

মূলতঃ তাদের সর্বশেষ নেতা মাহাবীর স্বামীর সংস্কার ও মতবাদই এই ধর্মের ভিত্তি । আলোচ্য গ্রন্থে এই ধর্মের মৌলিক বিশ্বাসসমূহ . এর সম্প্রদায়সমূহ এবং অন্যান্য ধর্মের উপর এর প্রভাব নিয়ে আলোচনা করা হয়েছে । শিখ ধর্মঃ আলোচ্য ৪ টি ধর্মের মধ্যে নবীনতম ” শিখ ধর্ম ” -এর উৎপত্তি হয় এই উপমহাদেশে ইসলামের আবির্ভাবেরও বেশ কিছুকাল পরে । 

Also link: পদ্মা নদীর মাঝি বই pdf download

হিন্দু ক্ষত্রিয় পরিবারে জন্মগ্রহণকারী গুরু নানকের হাত ধরে হিন্দু , বৌদ্ধ ও ইসলাম ধর্মের বেশ কিছু দর্শনের সংমিশ্রণে এই নতুন ধর্মের জন্ম । আলোচ্য গ্রন্থে শিখ ধর্মের জন্মলাভের পটভুমি , এর দর্শন এবং ইসলাম থেকে গৃহীত দর্শনসমূহের উপর আলোকপাত করা হয়েছে । 

গ্রন্থটির দুই – তৃতীয়াংশ জুড়েই রয়েছে হিন্দু ধর্মের উপর আলোচনা । বাকি ৩ টি ধর্মের উপর আলোচনা আরও দীর্ঘায়িত হতে পারতো । যাই হোক , ইসলাম ব্যাতিত ভারত বর্ষের প্রধান ৪ টি ধর্ম সম্পর্কে একজন সাধারণ পাঠকের জ্ঞানতৃষ্ণা মেটাতে গ্রন্থটি বেশ গুরুত্বপূর্ণ ভুমিকা পালন করবে বলে আমার বিশ্বাস । আমি গ্রন্থটির ব্যাপক প্রচার কামনা করছি ।

